
shunday holatga olib boruvchi jarayonni ifodalaydigan tushuncha;  fanlarning yaqinlashishi 

va oʻzaro aloqa jarayoni; differensiatsiya bilan birga kichadi va Ikki va undan ortiq 

davlatlarning iqtisodiyotini oʻzaro muvofiq-lashtirish va birlashtirish [3].  

Integratsiya tushunchasi quyidagi ikki xil jarayon sifatida talqin etiladi: birinchidan, 

tizim, organizmning alohida tabaqalashtirilgan qism va vazifalarning bog‘liqlik holatini 

bildiruvchi tushuncha va shu holatga olib boruvchi jarayon; ikkinchidan, tabaqalashtirish 

jarayonlari bilan birga amalga oshirilayotgan fanlarni yaqinlashtirish jarayoni [1; 129]. 

Demak, ta’limdagi integratsiya fanlarning yaqinla-shishi va oʻzaro aloqa jarayoni; 

tabaqalashtirish jarayonlari bilan birga amalga oshirilayotgan fanlarni yaqinlashtirish jarayoni 

tushuniladi. 

Jamiyatdagi integratsiya jarayonida insonning integratsiya – alohida element-larni 

yig‘ib, ularni birlashtirish, yaxlit holga keltirish deb tushunish mumkin. Shuningdek, 

ko‘pchilik olim va metodistlar integratsiya muammosining mazmun-mohiyatini aniqlash 

bo‘yicha fikr berganlar. Hozirgi kunda “Integratsiya” tushunchasining aniq ta‘rifi metodik 

adabiyotlarda, bu muammo bo‘yicha shug‘ullangan olimlar tomonidan bir-biriga yaqin 

bo‘lgan ta‘riflarda berilgan. Ta‘limni integratsiyalashning asosiy maqsadi boshlang‘ich 

maktabdayoq tabiat va jamiyat haqida yaxshi tasavvur asoslarini qo‘yish va ularning 

rivojlanishi qonunlariga o‘z munosabatini shakllantirishdir. Mana shuning uchun kichik 

maktab o‘quvchisi predmet yoki voqea hodisalarni bir necha tomondan ko‘rishi muhim: 

mantiqiy va emotsional tomondan badiiy asarda hamda ilmiy-ommabop maqolada biolog, 

so‘z ustasi, rassom, musiqachi nuqtai nazaridan va boshqalar. Ilmiy dunyoqarashni 

shakllantirishda yashirin aloqadorlik va bog‘lanishlarni aniqlay bilish, fanlararo bog‘lanish, 

ya‘ni uzviylikni ta‘minlash bugungi kuning eng dolzarb masalalaridan biridir. Chunki 

fanlararo aloqadorlik ta‘minlangan holda, darsni tashkil qila olgan o‘qituvchi o‘quvchilarda 

o‘zining faniga bo‘lgan qiziqishini oshiribgina qolmasdan, mazkur fanni o‘zlashtirishga 

yordam beradi. 

Xulosa o‘rnida shuni aytish joizki, integratsiya pedagogik hodisa sifatida maktab 

fanlarining birligiga yondashuvning yangi bosqichiga aylangan. Turli xil obyektlardagi 

hodisalarning bir-biriga mos kelishiga imkon beradigan fanlararo aloqalarni amalga oshirish 

bosqichlaridan ushbu hodisalarni birlashtirishga, yangi yaxlitliklarning yarqtilishiga o‘tish 

kerak, ya’ni haqiqiy integratsiya misolida amalga oshiriladi. Demak, zamonaviy maktabda 

fanlarning integratsiyasi yangi pedagogik yechimlarni faol izlash, o‘quvchilarga samarali va 

asosli ta’sir ko‘rsatish uchun pedagogik xodimlarning ijodiy salohiyatini rivojlantirish 

yo‘nalishlaridan biri xisoblanadi. 

Annotatsiya. Mazkur maqolada ta’lim jarayonini vizuallashtirish, uning mohiyati 

hamda kontseptual jadval, grafik organayzerlarning turlari, ularni qo‘llash tartibi hamda 

didaktik ahamiyati yoritilgan. Shuningdek, mazkur hodisa yuzasidan taniqli olimlarning 

pedagogik qarashlari o‘z aksini topgan. 

Kalit so‘zlar: pedagogik texnologiya, vizuallash, kontseptual jadval, grafik, grafik 

organayzer, rasm, diagramma, jadval, sxema, video, slayd. 

Prezidentimiz Sh.Mirziyoyevning: “Agar mendan sizni nima qiynaydi, deb so‘rasangiz, 

farzandlarimizning ta’limi va tarbiyasi deb javob beraman”, deya aytgan e’tiroflari, bugungi 

kunda mamlakatimizda amalga oshirilayotgan har bir islohot zamirida o‘sib kelayotgan yosh 

avlodning kelajagi, mukammal bilim sohiblari bo‘lib kamol topishlari va yorqin istiqboli 

masalasi yotganligini ko‘rsatadi [6; 7; 696]. 

Axborot texnologiyalar asrida bugungi kunda yoshlarimiz shiddat bilan o‘rganib 

borayotgan innovatsion texnologiyalar bilan uqtirib borish o‘qituvchilar zimmasiga katta 

mas’uliyat yuklaydi. Shunday ekan, bo‘lajak o‘qituvchilarning bilim, salohiyat egasi bo‘lishi 

bilan bir qatorda ta’limga innovatsion yondashish, qolaversa, ilg‘or xorijiy tajribalarni 

o‘rgangan holda ta’lim sifatini yanada oshirish muhim ahamiyatga molikdir. Bo‘lajak 

o‘qituvchining pedagogik faoliyatida o‘quvchilar bilan olib boradigan muloqoti muhim 

ta’lim-tarbiyaviy ahamiyatga ega hisoblanadi. Bu esa, o‘z navbatida, o‘quvchilar bilan ta’lim 

jarayonida yetarli darajada samaraga erishishning asosiy vazifalaridan biri hisoblanadi [1; 

11].  

Zamonaviy ta’lim tizimi oldida turgan ustuvor vazifalardan biri ta’lim sifatini oshirish 

hamda yangi avlod o‘qituvchilarini zamonaviy pedagogik texnologiyalar bilan 

qurollantirishdin iborat. Boshlang‘ich ta’lim bosqichida o‘qitish jarayonini vizuallashtirish, 

ya’ni bilimlarni tuzilmali va mantiqiy ravishda shakllantirishning innovatsion usullari, 

xususan, kontseptual jadvallar va grafik organayzerlardan samarali foydalanish dolzarb 

ahamiyat kasb etmoqda. 

A.Shodievning e’tiroficha, vizual vositalar bo‘lajak boshlang‘ich sinf o‘qituvchilari 

uchun, nafaqat ta’limni samarali tashkil etish, balki o‘quvchilarning kreativ va mantiqiy 

fikrlash qobiliyatini shakllantirishda alohida ahamiyat kasb etadi [10; 8]. Mazkur maqolada 

ta’lim jarayonida kontseptual jadval hamda grafik organayzerlardan foydalanish 

kompetentligini shakllantirish va rivojlantirish metodikasining samaradorligiga qaratilgan 

fikrlar tahlil qilinadi. 

Kontseptual jadval va grafik organayzerlar mavzuga oid ma’lumotlarni tizim va 

mantiqiy aloqalar asosida taqdim etishga xizmat qiluvchi vizual vositalardir. Ular 

o‘quvchilarga murakkab tushunchalarni anglash, muhim ma’lumotlarni aniqlash, 

umumlashtirish va taqqoslash imkonini beradi. Vizual vositalarning ilmiy asoslari kognitiv 

psixologik, konstruktiv ta’lim nazariyalari va pedagogik texnologiyalar bilan chambarchas 

bog‘liq. 

Ta’limda vizual vositalardan foydalanish o‘quvchilarda mantiqiy fikrlash, bilimlarni 

tizimlashtirish, tahlil qilish, yangicha yondashuvlarni qo‘llash kabi kompetentsiyalar 

shakllanishiga yordam beradi. 

Taniqli olim R.E.Mayerning “Kognitiv multimedia ta’lim nazariyasi”ga ko‘ra, vizual 

vositalar didaktik mavzu mazmunini ma’lumotlarini grafik, rasm, diagramma, jadval, sxema, 

video, slayd kabi ko‘rinishda taqdim etishda qo‘llanila-digan didaktik vositalardir [3; 44]. 

Kontseptual jadval va grafik organayzerlar mavzuga oid ma’lumotlarni tizim va 

mantiqiy aloqalar asosida taqdim etishga xizmat qiluvchi vizual vositalardir. Ular 

o‘quvchilarga murakkab tushunchalarni anglash, muhim ma’lumotlarni aniqlash, 

umumlashtirish va taqqoslash imkonini beradi. Vizual vositalarning ilmiy asoslari kognitiv 

psixologik, konstruktiv ta’lim nazariyalari va pedagogik texnologiyalar bilan chambarchas 

bog‘liq. 

Ta’limda vizual vositalardan foydalanish o‘quvchilarda mantiqiy fikrlash, bilimlarni 

tizimlashtirish, tahlil qilish, yangicha yondashuvlarni qo‘llash kabi kompetentsiyalar 

shakllanishiga yordam beradi. 

O‘quvchilari bilimini chuqurlashtirishda bu vositalardan to‘g‘ri foydalanish o‘qituvchi 

salohiyatiga bog‘liq. Shu nuqtai nazardan, pedagog kadrlarni tayyorlash jarayonida bu 

o‘qitish qurollaridan samarali foydalanish kompetentligini shakllantirish dolzarb vazifalardan 

biridir. Vizual vositalardan foydalanish kompetentligini rivojlantirish metodikasining 

mazmunini nazariy asos, amaliy   va  tahliliy ko‘nikmalar majmui tashkil qiladi: nazariy asos 

kontseptual jadval va grafik organayzerlarning nazariy jihatdan asoslab berilishini nazarda 

tutadi; amaliyotga yo‘naltirilgan mashg‘ulotlar esa bo‘lajak o‘qituvchilarni vizual modellar 

tuzishga o‘rgatadi hamda tahliliy ko‘nikmalarni rivojlantirish talabalarda ma’lumotlarni tahlil 

qilish, tizimlash va umumlashtirish usullarini qo‘llash ko‘nikmalarini tarbiyalaydi. 

Sanab o‘tilgan metodika asosida, maxsus treninglar, amaliy mash‘ulotlar, metodik 

ko‘rsatmalar ishlab chiqildi va joriy etilishi ta’limiy faoliyat jarayonida talabalarda bilimlar 

tizimli shakllanishi hamda ularni amaliyotda qo‘llash qobiliyati shakllanishiga xizmat qiladi. 

Kontseptual jadvallar ma’lumotlarni qisqa,  ixcham shaklda ko‘rsatish imkonini beradi, 

bilimlarni tizimga soladi va o‘rganish jarayonini osonlashtiradi. Grafik organayzerlar esa 

talabalardagi mavjud turli tarqoq bilimlarni o‘zaro bog‘liqlikda vizual ravishda namoyon 

qilish orqali  murakkab tushunchalarni anglashiga yordam beradi. 

